
Lénda: Rekomandohet marrja e masave té menjéhershme pér ndryshimin e
Udhézimit nr.21, dt.15.10.2021 pikés 5, gérma b; “Pér kriteret dhe
procedurat pér njohjen dhe njehésimin né RSH, té diplomave,
certifikatave, gradave shkencore dhe titujve akademiké, té léshuara nga
institucione té huaja té arsimit té larté dhe institucione té tjera té
autorizuara”.

Drejtuar: Zj. Ogerta MANASTIRLIU
Ministre e Arsimit dhe Sportit
TIRANE

Zj. Aida MYRTO
Drejtore e Qendrés sé Shérbimeve Arsimore

TIRANE

Té nderuara zonja,

Prané institucionit t& Avokatit té Popullit ka depozituar njé ankesé Z. S. H, student. Mé
konkretisht, né ankesén e tij ai shprehet se ka kryer studimet e larta né degén Bachelor
(Hons), Criminology & Criminal Justice, pran€ “University of Essex”, programin Online
né Angli. Arsyeja pérse ju drejtua institucionit t¢ Avokatit té Popullit éshté se diploma e
tij nuk njihet nga Qendra e Shérbimeve Arsimore (QSHA), me arsyetimin se kualifikimet
online nuk njihen né Shqipéri. Kjo pérgjigje i éshté dhéné pas njé kalvari té gjaté si
procedurial ashtu edhe financiar. Pas hulumtimeve té kryera, ankuesi zbuloi se Shqipéria
éshté anétare dhe zbaton standardet e Konventés sé Lisbonés pér njehsimin e diplomave
té huaja. Né té njéjtén Konventé bazohen dhe shtete si Malta dhe Suedia, té cilat i kané
njohur atij diplomén né masén 100%.

Gjithashtu, ai shprehet se diploma e tij éshté njohur né SHBA plotésisht, madje si
“Bachelor of Science”. Né pérfundim ankuesi kérkon ndihmén e Avokatit té Popullit, pér
njohjen e diplomés e cila po e penalizon prej njé viti, gé té punojé né fushén pér té cilén
ai ka kryer studimet.

Pra né kéto kushte kétij shtetasi nuk i njihet fare titulli i studimit dhe né kété ményreé i
béhet i papérdorshém. Né c¢do institucion kjo diplomé njihet vetém nése do té
ekuivalentohet né Shqipéri.

Ky shtetas i &shté drejtuar personalisht Qendrés sé Shérbimeve Arsimore (QSHA) dhe ka
marré pérgjigje negative, pér mospranimin e dokumentacionit pér njohen e diplomés sé tij
nga Ky institucion.

Avokati i Popullit i ngarkuar nga Kushtetuta dhe ligji pér garantimin e mbrojtjes sé té
drejtave, lirive themelore dhe interesave té shtetasve shqiptaré dhe té huaj nga veprimet
apo mosveprimet e paligjshme e té parregullta té organeve té administratés publike
shgiptare, né pérputhje me nenin 2 té ligjit Nr.8454, daté 4.2.1999 “Pér Avokatin e
Popullit”, ka konstatuar se ankesa e paraqitur plotéson kushtet pér t’u konsideruar né
kompetencén e tij Iéndore, pasi ankuesi éshté qytetare shqgiptare, student, si dhe subjekti
ndaj té cilit ai ankohet éshté organ i administratés publike, dhe objekti i ankesés éshté njé
veprim i paligjshém i késaj té fundit. Gjithashtu ¢éshtja lidhet me garantimin e té drejtave
té njé kategorie té vecanté gé jané té rinjté apo studentét.

Pér sa mé lart, bazuar n€ ligjin nr. 8454, dat€ 04.02.1999 “Pér Avokatin e Popullit”, i
ndryshuar, nenet 13, 17/a dhe 18/a, Institucioni ka vendosur t’a pranojé ankesén dhe té
fillojé procedurén e shqyrtimit té ¢éshtjes duke ndérmarré procesin pérkatés té hetimit
administrativ pér sqarimin e ploté té rrethanave té paragitura né ankesén e depozituar nga
studenti Suad Hajdari.

Ne kérkuam sgarime prané MAS me shkresén dt 24.02.2025 dhe né pérgjigjen tuaj
me nr.1391/1, dt.10.03.2025 ndér té tjera shpjegoni se:

“Referuar ligjit nr. 80/2015 "Pér arsimin e larté dhe kérkimin shkencor né institucionet e

arsimit té larté né Republikén e Shqipérisé”, neni 69, pika 1, ka pércaktuar format e
studimeve né institucionet e arsimit té larté, té cilat jané: a) studime me kohé té ploté; b)
studime me kohé té zgjatur". Né zbatim té ligjit té sipércituar, udhézimi nr. 21, daté
15.10.2021, "Pér kriteret dhe procedurat pér njohjen dhe njésimin né Republikén e
Shqipérisé, té diplomave, certifikatave, gradave shkencore dhe titujve akademiké, té
Iéshuara nga institucione té huaja té arsimit té larté dhe institucione té tjera té autorizuara",
I ndryshuar, ka pércaktuar se: "Institucioni pérgjegjés pér njohjen dhe njésimin né
Republikén e Shqipérisé té "Diplomave profesionale/certifikatave profesionale”,
diplomave "Bachelor”, diplomave "Master i shkencave", "Master i arteve” dhe "Master
profesional”. "Master ekzekutiv", "Diploma té specializimit afatgjaté"”, té fituar jashté
vendit, sipas pércaktimeve té ligjit pér arsimin e larté, Kornizés Shqgiptare té
Kualifikimeve, Kornizés Evropiane té Kualifikimeve, t& Kornizés sé Kualifikimeve té
vendit té origjinés dhe sipas parimeve dhe standardeve ndérkombétare té njohjes sé
kualifikimeve, pércaktuar né dokumentet, marréveshjet dhe konventat ndérkombétare,
éshté Qendra e Shérbimeve Arsimore (OSHA). Referuar kreut I, pika 5, germa (b), té
udhézimit, té sipércituar, pércaktohet se, institucioni pérgjegjés pér njohjen dhe njésimin
né Republikén e Shqipérisé nuk shqyrton aplikimet pér rastet si mé poshté:
"Diploma/certifikata profesionale, diploma, grada shkencore pér programe studimi té
hapura/licencuara si programe studimi online, sipas pércaktimit té diplomés/suplementit/
dokumentacionit zyrtar té Iéshuar nga institucioni gé ka léshuar diplomén".

Gjithashtu, ju béjmé té ditur se, Ministria e Arsimit dhe Sportit, né kuadér té politikave té
saj, do té konsiderojé né té ardhmen mundésiné e integrimit t&¢ modeleve té mbéshtetura
né sistemet online, si formé alternative studimi, duke rishikuar kuadrin rregullator né
fugi”. (pérfundon pérgjigj e MAS)




Me ané té pérgjigjes sé pércjellé nga MAS, né optikén toné, kjo pérgjigje nuk adreson
thelbin e céshtjes, pasi nuk éshté shpjeguar nga ana juaj arsyeja e mospérfshirjes sé té
drejtés sé studimit online, pér studimet e larta jashté vendit dhe njehsimi i tyre si njé
element thelbésor pér gézimin efektiv dhe té ploté té sé drejtés pér arsim.

FAKTET DHE RRETHANAT E CESHTJES:

Duke iu referuar kuadrit ligjor kombétar, si dhe konventave ndérkombétare né té cilat
Shqipéria® bén pjesé, sa i pérket ¢éshtjes objekt shqyrtimi konstatojmé si me poshté:

KUSHTETUTA E RSH

Neni 57 1. Kushdo ka té drejtén pér arsimim. 2. Arsimi shkollor i detyrueshém caktohet
me ligj. 3. Arsimi i mesém i pérgjithshém publik éshté i hapur pér té gjithé. 4. Arsimi i
mesém profesional dhe i larté mund té kushtézohet vetém nga kritere aftésie. 6. Nxénésit
dhe studentét mund té arsimohen edhe né shkolla jopublike té té gjitha niveleve, té cilat
krijohen e funksionojné né bazeé té ligjit. 7. Autonomia e institucioneve té arsimit té larté
dhe liria akademike jané té garantuara me ligj. Neni 58 1. Liria e krijimit artistik dhe e
kérkimit shkencor, vénia né pérdorim, si dhe pérfitimi prej arritjeve té tyre jané té
garantuara pér té gjithé.

KONVENTA E LISBONES? (1997) miratuar me Ligjin nr.8834, daté 22.11.2001,
“PER RATIFIKIMIN E “KONVENTES PER NJOHJEN E KUALIFIKIMEVE TE
ARSIMIT TE LARTE NE EUROPE” (LISBONE, 1997).

Pérsa i pérket Konventés té Lisbonés, Neni 1 pika A citon:

“Kualifikim i arsimit té larté. Cdo gradé, diplomé, déftesé tjetér ose titull tjetér i Iéshuar
nga njé autoritet kompetent dhe gé vérteton pérfundimin me sukses té njé programi té
arsimit té larté, duhet té jeté fakt i mjaftueshém pér njésimin e diplomés”.

Neni 1.1,

1. Kur autoritetet géndrore té njé Pale jané kompetente pér té vendosur pér céshtjet e
njohjes, kjo Palé lidhet menjéheré me dispozitat e késaj Konvente dhe merr masat e
domosdoshme pér zbatimin e kétyre dispozitave né territorin e saj.

2. Kur jané institucionet e arsimit té larté ose njési té tjera qé kané kompetencé pér té
vendosur individualisht pér ¢éshtjet e njohjes, ¢do Palé, sipas situatés ose strukturés sé saj
konstitucionale, u komunikon tekstin e késaj Konvente kétyre institucioneve ose njésive
dhe merr ¢do masé té mundur pér t’i inkurajuar ta analizojné dhe té zbatojné dispozitat
me dashamirési. 3. Dispozitat e paragraféve 1 dhe 2 té kétij neni zbatohen mutatis
mutandis me detyrimet e Paléve sipas neneve té métejshém té késaj Konvente.

Neni I11.
2 Cdo Palé do té kujdeset qé procedurat dhe kriteret e pérdorura pér vlerésimin dhe
njohjen té jené transparente, koherente dhe té besueshme.

Neni VI.

1 https://www.unige.ch/immatriculations/en/informations/lisbon-
convention#:~:text=Albania%2C%20Germany%2C%20Andorra%2C%20Armenia,%2C%20Norway%2C
%20Poland%2C%20Portugal%2C

2 https://www.enic-naric.net/page-lisbon-recognition-convention

1. Né rastet kur njé vendim njohjeje bazohet mbi njohjet dhe dijet e vértetuara nga njé
kualifikim i arsimit té larté, secila Palé njeh kualifikimet e arsimit té larté té dhéna nga njé
Palé tjetér, me pérjashtim té rasteve kur mund té vértetohet se ekziston njé ndryshim
thelbésor ndérmjet kualifikimit té cilit i kérkohet njohja dhe kualifikimit korrespondent
né Palén né té cilén kérkohet njohja.

Nén dritén e parashikimeve té neneve té sipércituara té konventés sé Lisbonés, éshté
lehtésisht e identifikueshme se as né frymén e saj, por edhe referuar neneve specifike té
késaj konvente, si dokument bazé gé normon dhe rregullon ligjérisht né konteksin
ndérkombétar céshtjen, njohjen dhe njehsimin e diplomave/certifikaté profesionale,
gradave shkencore apo programeve té ndryshme té studimit té licensuara, jo vetém gé nuk
pércaktohet shprehimisht, por edhe né asnjé interpretim té zgjeruar, ndalimi ligjor pér
njohjen e diplomave online.

Zbatimi subjektiv, i nxjerré nga konteksti dhe nga fryma e konventés i dispozitave té saj
éshté i gabuar, duke i dhéné njé orientim té ndryshém nga ai qé veté konventa parashikon
pér zgjidhjen e problematikés, objekt shqyrtimi.

Gjithashtu kjo konventé pércakton né ményré té qarté e shprehimisht pér shtetet palé té
késaj konvente, (shtetet gé e kané njohur e ratifikuar até) detyrimin pér zbatimin rigoroz
e né ményré térésore, té ¢do dispozite ligjore té pérfshiré né kété konventeé.

Sjellim né vémendje se udhézimi nr. 21, daté 15.10.2021, nuk rezulton té jeté né pérputhje
me parimet e késaj Konvente. Konventa nuk mohon apo diferencon zbatimin e saj vetém
pér titujt e studimit me kohé té ploté e prani fizike. Ajo referon vetém elementin e
diplomés sé marré né njé nga vendet e parashikuara né Konventé. Kéto nene tregojné
garté se shtetet qé béjné pjesé né kété konvente, jané té detyruara té zbatojné plotésisht
dhe jo né ményré selektive kété konventé.

LIGJI Nr. 80/2015 PER “ARSIMIN E LARTE”S citon:

Neni 9: Njohja e diplomave, certifikatave e gradave té fituara né pérfundim té studimeve
té kryera jashté vendit dhe njohja e titujve té Iéshuar nga njé institucion i huaj i arsimit té
larté 1. Diplomat, certifikatat e gradat e fituara né pérfundim té studimeve té kryera jashté
vendit, gé i pérkasin niveleve nga 5 deri né 8, té Kornizés Shqiptare té Kualifikimeve,
njihen dhe njésohen pérmes léshimit té dokumentit zyrtar, té barasvlershém nga piképamja
e sé drejtés pér té vazhduar arsimimin, punésimin ose karrierén akademike né Shqipéri,
né pérfundim té procedurés zyrtare té njohjes.

2. Njé kualifikim apo program studimi i kryer jashté vendit, pér té cilin éshté léshuar njé
certifikaté, diplomé apo gradé nga institucioni i huaj, i autorizuar né vendin pérkatés pér
l&shimin e tyre, qé vérteton pérfundimin e kualifikimit apo programit té studimit,
vlerésohet, njihet dhe njésohet né bazé té Kornizés Europiane té Kualifikimeve, té
Kornizés sé Kualifikimeve té vendit té origjinés dhe té Kornizés sé Kualifikimeve té
Republikés sé Shqipérisé, sipas parimeve dhe standardeve ndérkombétare té njohjes sé
kualifikimeve, pércaktuar né dokumentet, marréveshjet dhe konventat ndérkombétare, né
té cilat pérfshihet vendi yné.

6. Procedurat dhe kriteret pér njohjen dhe njésimin e diplomave, certifikatave dhe gradave
té fituara né pérfundim té studimeve té kryera jashté vendit, si dhe njohjen e titujve
akademiké té léshuar nga institucioneve té huaja té arsimit té larté pércaktohen me

3 https://arsimi.gov.al/ligji-nr-80-2015-per-arsimin-e-larte-dhe-kerkimin-shkencor-ne-institucionet-e-
arsimit-te-larte-ne-republiken-e-shgiperise-dhe-aktet-nenligjore-ne-zbatim-te-tij-2/

udhézim té ministrit pérgjegjés pér arsimin, duke respektuar marréveshjet
ndérkombétare té nénshkruara nga vendi yné pér kété géllim. Ministria pérgjegjése
pér arsimin mund té pércaktojé dhe vlefshmériné e diplomés sé njésuar, sipas fushés sé
punésimit.

Né analizé sa mé sipér éshté lehtésisht e kuptueshme dhe e garté se dhe né kuadér té
dispozitave ligjore konkretisht nenit 116 té Kushtetutés né RSH parashikohet se: Aktet
normative gé kané fuqgi né té gjithé territorin e Republikés sé Shqipérisé jané: a)
Kushtetuta; b) marréveshjet ndérkombétare té ratifikuara; c) ligjet;

Neni 118/2 parashikon se: “Ligji duhet té autorizojé nxjerrjen e akteve nénligjore, té
pércaktojé organin kompetent, ¢éshtjet gé duhen rregulluar, si dhe parimet né bazé té té
cilave nxirren kéto akte”.

Neni 119/2 parashikon gjithashtu se: “Kéto akte nxirren né bazé t€ ligjit dhe nuk mund té
shérbejné si bazé pér té marré vendime né lidhje me individét dhe subjektet e tjera”.

Vendi yné éshté i detyruar té respektojé marréveshjet ndérkombétare si¢ jané Konventa
e Lisbones dhe Korniza Europiane e Kualifikimeve, té nénshkruara pér kété qéllim.

Né programet tona nuk ka programe ekuivalente studimi on line dhe diploma dhe del e
nevojshme pér rishikim té dispozitave ligjore. Né kéto kushte studentéve nuk mund ti
mohohet krejtésisht njohja e kétij titulli studimi.

LIGJ Nr.10247, daté 4.3.2010 PER KORNIZEN SHQIPTARE TE
KUALIFIKIMEVE

Pérgjaté shqyrtimit térésor e nen pér nen té ligjit nuk identifikohet asnjé dispozité né kété
ligj, pér mos njehsimin e diplomave online!

Udhézimi Nr. 21, i datés 15.10.2021, “Pér Kriteret dhe Procedurat Pér Njohjen dhe
Njehsimin né RSH, té Diplomave, Certifikatave, Gradave Shkencore dhe Titujve
Akademiké, té léshuara nga Institucionet e Huaja té Arsimit té Larté dhe
Institucione té tjera té Autorizuara” parashikon:

Pika d. "Rrjeti Evropian i Qendrave Kombétare té Informacionit (ENIC-NARIC)" éshté
njé rrjet me gendra kombétare i ngritur pér t€ mbéshtetur institucionet dhe gytetarét me
njohjen e kualifikimeve akademike. QSHA shérben si gendra kombétare e rrjetit
ENIC/NARIC pér informimin dhe njohjen e diplomave pér Republikén e Shqipériseé.

KREU IV

7. Pér njohjen e kualifikimeve dhe periudhave té studimit té pércaktuara né kété kre,
organet kompetente i referohen dispozitave pérkatése té kétij udhézimi, Konventés sé
Lisbonés, té ratifikuar me ligjin nr. 8834, daté 22.11.2001 "Pér ratifikimin e "Konventés
pér njohjen e kualikimeve té arsimit te larte né Europe™ (Lisbone, 1997)", si dhe
dokumenteve té tjera ndérkombétare té njohura nga rrjeti ENIC-NARIC.

8. Kualifikimet e paragitura sipas pércaktimeve té kétij kreu, duhet té vlerésohen
népérmjet mbledhjes sé informacionit nga burime té besueshme publike, rrjeti ENIC-
NARIC, nga personi gé aplikon pér njohjen e kualifikimit dhe/ose periudhave té studimit
dhe sipas rastit duhet té plotésohet me intervista me aplikantin, provimet dhe ¢do metodé
tjetér té pérshtatshme vlerésimi.



Theksojmé se ankuesi Suad Hajdari i plotéson té gjitha kriteret e pikés 6 té udhézimit
nr.21, dt.15.10.2021 né dokumentacionin e disponuar pér kryerjen e studimeve té tij.

Pika 6. Kriteret gé duhet té permbush diploma/certifikata profesionale dhe grada
shkencore pér t'u njohur dhe njehsuar jané:

o té jete léshuar nga institucione té licencuara, té njohura dhe/ ose té akredituara té
arsimit té larté né vendin e origjinés;

e programi i studimit né pérfundim té té cilit Iéshohet diploma/certifikata
profesionale apo diploma té jeté i njohur/akredituar né datén e léshimit té saj;

« certifikata apo diploma té jeté e vlefshme né vendin e origjinés;

o certifikata apo diploma té jeté autentike.

Sipas kétij parashikimi té po té njéjtit udhézim, pér efekt té njohjes sé diplomés,
konsiderohet e mjaftueshme nga pikpamja ligjore vetém pérmbushja e kritereve té
mésipérme.

Sipas Kkeétij parashikimi QSHA nuk shqyrton aplikime pér dijet e pérfituara nga studimi
online.

Pika 5. Institucioni pérgjegjés QSHA pér njohjen dhe njesimin né Republikén e
Shqipérisé nuk shgyrton aplikimet pér rastet si me poshté:

e diploma/certifikata profesionale, diploma, grada shkencore, pér programe
studimi té ndjekura ne Republikén e Shqipérisé; diploma/certifikata profesionale,
diploma, grada shkencore pér programe studimi te hapura/licencuara si
programe studimi online, sipas pércaktimit té diplomés/suplementit/
dokumentacionit zyrtar té léshuar nga institucioni gé ka léshuar diplomén;

< VLERESIMI I __INSTITUCIONIT _TE AVOKATIT TE POPULLIT,
KONKLUZIONE DHE REKOMANDIME:

Né vlerésimin e institucionit té Avokatit té Popullit, pas njé analize térésore té Kushtetutés
sé Republikés sé Shqipérisé dhe té kuadrit ligjor dhe nénligjor né fuqi, si dhe akteve
ndérkombétare ku Shqipéria bén pjesé, konkludohet se pika 5, e kreut I, gérma (b) e
udhézimit nr.21, dt.15.10.2021 mohon shprehimisht té drejtén e studentéve pér té njohur
diplomat e tyre té cdo niveli, pér studimet e kryera online, kryer né vende té BE dhe kjo
pérbén njé shkelje té té drejtave té studentéve, por jo vetém té tyre por edhe té shumé
pedagogéve gé mund té kené kryer apo kryejné programe studimi apo kualifikimi online.

Avokati i Popullit gjen rastin té shprehé mbéshtetjen pér angazhimin e MAS ku
konkretisht shprehet se : Né& kuadér té politikave té saj, do té konsiderojé né té ardhmen
mundésiné e integrimit té modeleve t€ mbéshtetura né sistemet online, si formé alternative
studimi, duke rishikuar kuadrin rregullator né fugi, por nga ana tjetér sjell né vémendije
shgetésimin se ndérkohé situata e njohjes sé diplomave/gradave/programeve online, éshté
ende e paadresuar, duke vendosur barriera artificiale me mos njohjen e studimeve dhe
diplomave té marra me mund e sakrifica nga veté ata dhe familjet e tyre.

Largimi i trurit dhe i rinisé éshté njé plagé e madhe pér vendin. Njé tjetér institucion
prestigjoz, Instituti pér Studime Ekonomike Ndérkombétare i Vjenés*, bén me dije se

4 https://wiiw.ac.at/

fenomeni i shpopullimit né Shqipéri, gjaté viteve té fundit éshté pérkegésuar sidomos me
largimin e grupmoshave 20-24 vje¢. Studimi véren se nga 105 mijé gytetaré gé ikin nga
Shqipéria, 40,700 persona jané té arsimuar ose 40 % e totalit. Largimi i trurit dhe i forcave
té reja dhe mé krijuese té shogérisé duhet ndalur sa mé paré.

Nga sa analizuam mé sipér né shumé nga kéto vende ka programe online, e njohja e
vlefshméria e tyre nuk ka pse t’i nénshtrohet rregullave té tjera nga Konventa e Lisbonés.
Ligji ka deleguar té drejta pér nxjerrjen e udhézimeve specifike, por ato nuk mund té
mohojné thelbin e té drejtés dhe garancive té dhéna nga kuadri ligjor vendas dhe i huaj.

Né pérfundim té analizés sé kuadrit ligjor dhe atij nénligjor si dhe duke marré né
konsideraté edhe zhvillimet e reja té diktuara nga pandemia pas vitit 2020, ku mésimi dhe
studimi on line u prezantuan dhe u pranuan si njé formé alternative studimi, Avokati i
Popullit né mbéshtetje té pikés 3 té nenit 63 té Kushtetutés, ku thuhet shprehimisht
se “Avokati i Popullit ka té drejté t¢ béjé rekomandime dhe té propozojé masa kur véren
shkelje té té drejtave dhe lirive té njeriut nga administrata publike” si dhe né vijim té
nenit 21/b, t€ Ligjit Nr.8454 daté€ 04.02.1999 “Pér Avokatin e Popullit”, ndryshuar me
Ligjin Nr.9398 daté 12.05.2005 “Pér disa shtesa e ndryshime né Ligjin Nr.8454 daté
04.02.1999 “Pér Avokatin e Popullit”, ku thuhet shprehimisht se: “Pas pérfundimit té
hetimit, Avokati i Popullit kryen kéto veprime: Paraget rekomandime pér vénien né vend
té sé drejtés sé shkelur tek organi administrativ gé, sipas tij, ka shkaktuar shkelje té té
drejtave dhe lirive,

REKOMANDOJME

(i) Marrja e masave té menjéhershme pér ndryshimin e Udhézimit nr.21,
dt.15.10.2021 pikés 5, gérma b; “Pér kriteret dne procedurat pér njohjen dhe
njehésimin né RSH, té diplomave, certifikatave, gradave shkencore dhe
titujve akademiké, té léshuara nga institucione té huaja té arsimit té larté
dhe institucione té tjera té autorizuara”, dhe lejimin_e shqyrtimit té
aplikimeve pér : Diploma/certifikata profesionale, diploma, grada shkencore
pér programe studimi té hapura/licencuara si programe studimi online, sipas
pércaktimit té diplomés/suplementit/ dokumentacionit zyrtar té Iéshuar nga
institucioni gé ka léshuar diplomén.

Né€ pérputhje me nenin 22 té Ligjit Nr.8454 daté 04.02.1999 “Pér Avokatin e Popullit”,
ku thuhet shprehimisht se; “Organet té cilave Avokati i Popullit u ka drejtuar njé
rekomandim, duhet ta shqyrtojne rekomandimin dhe té kthejné pérgjigje brenda 30 ditésh
nga data e dérgimit t€ rekomandimit” lutemi ta shqyrtoni dhe té€ na vini né dijeni pér
géndrimin tuaj ndaj kétij rekomandimi.

Duke besuar né bashképunimin tuaj,

Avokati i Popullit

ERINDA BALLANCA
D.V



